
内容概要

卷一
是书首论脉诀。
凡临症必先诊脉，若平日不熟悉于指下，焉能察其表里寒热之疴，而投汗下温凉之剂。

 更附十二经络、内景部位、五运六气、万金一统等说。

 此皆从诸书选择最浅最明之训，盖欲学者入门易易耳。

 卷二：
脉诀既识，即当熟悉病机。
诸家之书，繁而难记，唯古传七十二论，最为精约，第其中尚有欠妥乏处。

今遵其条目而删补之，皆系先贤名论，不敢以臆说混入。
所有伤寒妇科，仍载于内，虽未精详，亦可略知大约。

 卷三：
 病机既明，当知丸散汤方。

 仞庵《汤歌》，未尝不善，但其门类过简。
今选时用诸方，分门别类，计四十篇。

载明某方治某病，括为长歌，便于记诵。
或遇合韶之处，仍录仞庵原句，后附君臣佐使配药，七方十剂治病及用水煎法。

 使学者了如指掌，得能玩熟，则临症自无束手之虞。

 卷四：
 古人汤散，有用二三味，或用十数味。
务宜临症减增，药性必须熟读。

 兹仿东垣寒热温平之赋，新编四篇，较多一百余品。

凡用药有炮制之法，又有相须同类，皆不可不知。
所以每品之下一一载明，更载草木金石各部，以备参考。

 至于药性大意，并相反相畏之歌，皆遵古本，附录于后。

